
“Iengkimah trongtrai le hniin lawmthu hrilsa peiin in dithai chu Pathien kuomah inhriettirin um lem raw se” (Fil 4:6)

Damnaw trongtraipek ding
•Pu Thangsang Varte support ngailova a lawn theina dingin.
•Pi Siemtling Penatu, Nk. Elish Vanrammawi, Pu L.Thagen le Pi 
Lallawmsang hai cancer anthawk an hung damfel ngeina dingin.
•Pu L. Ruoivel Pangamte, Pi Rebecca Buhril hai khawm an hung 
dam pei theina dingin.
.

Lawmthu hrilna ding
•Trongtrai, thilpek le tha-a rongbawlna kawt Lalpa’n a mi hawng-
pek zing leiin.
•Shikohabad le Hari Vihar-a hai free tuition a fe tluongpei leiin.
•Mission Centre, Shiv Viharah Bethany Tailoring Class tran a nih
•HCFD 35th Anniversary thruoitlunga ei um leiin.

01.09.2024 (Zirtawpni)
• HCFD Vengbuk Inkhawm po pohai ta ding 
bikin.
• DHWA Women Wing le HSA Working 
Group hai ta ding bik le an hmalakna hai.
•Ei biekin hmun possession revenue deptt. a 
lak ding le a trul danghai tluong taka bawzui 
a ni pei theina di’n.
•Tuta thla skul exam ding naupanghai po 
poin thrataka exam. an thaw seng theina 
dingin.

02.09.2023 (Inrinni)
•HCFD-DoM&YA rongbawlna.
• Tarik 03.09.2023 a chawibiek hun ah 
Thlarau malsawmna ei dawngna din 
(Thilthawhai 2:1-4)
•India rama eptu pawl parties hai ta di’n.
•Sungtin-in kristien sungkuo nun thrataka ei 
vong seng theina din (Kolosa 3:18-21, Efesi 
5:21-33, Efesi 6:1-4))

03.09.2023 (Pathienni)
•Vawisun Chawibiek inkhawm (HCFD An-
niversary)-Chairman: Pu Rohminglien Son-
gate, Trantu: Pi Hoilam, Year Report: Sec-
retary, Thuhriltu: Pastor Lalditsak Inbuon, 
Pastoral Prayer: Pastor Lalthlanglien Sungte
•Thlarau le thutaka Pathien ei chawibiek 
seng theina ding (John 4:23-24) le ei taksa-
hai khawm Pathien chawimawina dinga ei 
inhlan thar seng theina di’n (1 Korinth 6:19-
20)
• Isu chu Lal a nih, Ama neka lienlem eini 
le ei insung le ei kohran le khawtlang ah a 
umnawna di’n.

04.09.2023 (Thawtanni)
•HCFD Pastors, Missionaries, Thawktu-
danghai le HCFD Vengbuk Inkhawm 12-a 
thruoituhai ta din (1 Timothe 3:1-13).
•Ei ram buoina le inzawmin beidong loa, 
beiseina lien tak neia, Lal Isu’n a min chuk-
tir anga ei trongtrai fan fan theina dingin 
(Luka 18:1).
•Suolthuphachawina (1 John 1:9-10) le Pa-
thien kuoma inhlantharna (Rom 12:1-2).
• India President, Prime Minister, Ministers 
le ram thruoituhai po po ta din. 

05.09.2023 (Thawleni)
•Krista hming leia chan (Filipi 3:7-10) le 
tuor ngamtu ringtu ei ni seng theina di’n (1 
Peter 4:12-16).
•Manipur-a Zohnatlak inchuklaihai ta 
di’n-academic year thra taka an hung hlen-
suok ngei theina ding le lekha tiemnaah lun-

gril an pek theina ding damin. Competitive 
Exam.-a hma ei sawn theina di’n.
•Ei hmar hnam sunga kohran pawl po po ta 
din-lungril hmunkhat le thlarau impumkha-
tna neia, inthuruolna le inunauna thralem a 
hung um pei theina dingin. (Efesi 4:3-5).

06.09.2023 (Nilaini)
• HCFD Nuhmei Pawl-in Faithram, Faith 
Promise le dang dang-hai fethlenga an rong-
bawlna hratlema a fepeina din.
•India ram le khawvel pumpuia misawnar-
ihai po po ta din-Thlarau Thienghlim 
keihruoina chang a, ringum tak le thlarau 
bohmnaghai hmangaina neia rongbawlna 
sin an thaw pei theina dingin.
•HCFs Nu le Pa Seminar 07.09.2023 a nei 
ding.
•Ei umna hmun sengah Hmarhai hih 
Chanchinthra meiser sitengtu le inremna 
siemtu ei ni pei theina di’n.

07.09.2023 (Ningani)
•’Equipping Leaders for Mission’ ti thupuia 
hmangin HCFs Leaders’ Seminar voisu-
na nei ding chu hlawtling taka hmang a ni 
theina di’n.
•HCFD Ningani Zan Trongtrai Inkhawm 
(Online): Thruoitu-Pastor Lalditsak Inbuon, 
Sharing-Nk. Dardingpui Infimate.
•Ringnawtuhai lai mawi le thienghlim tak le 
danglamna neia, kal ei chawi theina dingin 
(I Peter 2:12).

08.09.2024 (Zirtawpni)
• DHWA & HSA Jt. Hqtrs. Delhi thruoituhai 
le MTFD Legal Team ta di’n. 
• Vengbuk Inkhawm/Bible Study
•Ei hnam sunga inruithei ngawlvawihai po 
po inruithei anthawka an zalen theina di’n.
•Nigeria rama kristien hai ta di’n.

09.09.2023 (Inrinni)
•Tarik 10.09.2023 a chawibiek hunah 
Thlarau Thienghlim chenchilna thartaka ei 
dawngna din (Thilthawhai 2:1-4).
• HCFD Nuihmeipawl 2nd Staurday 
inkhawm hlawtingtaka an hmangna di’n.
•Ei thralaihai le naupanghai, ngaituona le 
lungril a inthranglienmekhai, an ngaituo-
na, thlarau le taksa Lalpa’n suol anthawka 
venghim pek tlat din (Psalm 119:9, Thuhril-
tu 12:1, 2 Timothy 2:22, Thuvarhai 22:6).

10.09.2023 (Pathienni)
•Vawisun Chawibiek Inkhawm (SS Lesson 
26, Mathai 25:1-46). Thruoitu: Pastor Ste-

ven L. Infimate, Trantu:Pi Vanlalsung, Pas-
toral Prayer: Pastor Steven L. Infimate. 
•Thlarau le thutaka Pathien ei chawibiek 
seng theina ding (John 4:23-24) le ei taksa-
hai khawm Pathien chawimawina dinga ei 
inhlan thar seng theina di’n (1 Kor.6:19-20).
•Chanchinthra hrildar sin (Marka 16:15) le  
Pathien rama dinga tha le zung le sum le pai 
pekna kong ah thrahnem ei ngai nawk zuol 
theina di’n (Thuv. 11:24-26, Mat. 6:19-21).

11.09.2023 (Thawtanni)
• HCFD membershai po poin Thlarau 
Thienghlim pawltharna le revival ei chang-
na di’n (Sam 85:6).
•Suolthuphachawina (1 John 1:9-10) le Pa-
thien kuoma inhlantharna (Rom 12:1-2).
•Hun hatsat le hun khirtak hun ah khawm 
hnungtol lova ei ringnaah ei ngirnghet tlat 
theina di’n (Hebrai 10:38-39).
• India rama kristien Anti Conversion Laws 
hnuoia case siemkhum a umhai po po ta 
ding bikin.

12.09.2023 (Thawleni)
• Krista lungril ang puta, inngaitlawmna ei 
nunpui theina din (Filipi 2:5-8).
• Ei Bible student – Pu Lalngilnei Khaw-
bung le a ruolhai ta di’n.
• Pathien tri a, A thupekhai ei zawm tlat 
theina din (Thuhrultu 12:13-14).
•India threnum ram (Pakistan, Sri Lanka le 
a danghai) hai ta di’n. Hieng rama hai hin 
Kristien sakhuo hratlema an darzau peina 
di’n.

13.09.2023 (Nilaini)
• HCFD members haiin revival ei dawngna 
di’n (Sam 85:6).
•Ei hnam sunga organisations tin thruotuhai 
po po ta di’n. 
•Krista ta dinga ei hringa, tuor a trul leh tuor 
a, chan a trul leh ei chan ngamna di’n (Filipi 
1:13-14, 21 & 29).
•Mizoram-state ta di’n. Zohnatlakhai lai in-
pumkhatna le inunauna thralem a um theina 
di’n. 

14.09.2023 (Ningani)
•HCFD Ningani Zan Trongtrai Inkhawm 
(Online): Thruoitu-Pastor Steven L. In-
fimate, Sharing-Tv. Thangliensang Zote.
•Sinthawhai, ei sinthawna hmun seng ah, 
nunchang le changziea kristienna phurmaw-
itu ei ni seng theina din (Mathai 5:14-16). 
• Ei members inchuklaihai le sinzawngme-
khai ta di’n (Thuv. 1:7, 3:6, 9:10 & 14:23).



Please visit HCFD official website:
https://hcfd.in/

•Mani mita hmol tum hmusi loa mi dang 
mita hmolhlek hmu vet el dam hih-Pathien 
kuomah Lal David angin ngun taka mi en-
fiea, mi hrilfie hlak dingin trongtrai eitiu. 
(Mathai 7:3-5)

15.09.2024 (Zirtawpni)
• HCFD/DHWA members po poin a ram le 
felna zawnghmasakna ei nunpui (practice) 
seng theina di’n (Mathai 6:33).
•Mimal nun ah, sungkuo ah, khawtlang ah 
Lal Isu chun laltak nina a chang ngeina di’n 
(1 Timothy 6:15, Thupuong 3:20 & 17:14).
•HCFD Deptt. tin, DHWA le HSA Jt. Hqtrs. 
Delhi thruoituhai po poin Pathien anthawka 
varna, remhrietna, le rorelthiemna an dawng 
thar sengna di’n (2 Kronikul 1:7-12).
•Zangaitheina, thuhnuoirawlna, lungrilth-
ienghlimna, hai hih a hun le hmunpei ah ei 
nunpui (practice) seng theina di’n (Mathai 
5:3-12).

16.09.2023 (Inrinni)
• HCFD Worship Team ta di’n.
• Tarik 17.09.2023 a chawibiek hun ah 
Thlarau malsawmna ei dawngna di’n 
(Thilthawhai 2:1-4).
•China ram a Kohranhai ta din-Western Me-
dia tamtakin an tarlang danin Chinese Com-
munist Party chun an ditdan le an policy ril-
rem zawnga Bible a thuziek thlengdanglam 
dingin hma an lak zing.
•Pherzawl Dist. a cheng haiin kong iengk-
imah masawnna le Pathein malsawmna an 
dawng theina di’n.
•Hmarbiel-Mizoram & Assam inkara in-
fepawna thralem a um vat theina di’n.

17.09.2023 (Pathienni)
•Vawisun Chawibiek Inkhawm-Chair-
man:Pu Immanuel Khawbung, Trantu:Pi Ju-
dith Sanate, Thuhriltu:Upa Dr. Lalsiemlien 
Pulamte, Pastoral Prayer: Upa Dr. Lalsiem-
lien Pulamte
•Thlarau le thutaka Pathien ei chawibiek 
seng theina ding (John 4:23-24) le ei taksa-
hai khawm Pathien chawimawina dinga ei 
inhlan thar seng theina di’n (1 Korinth 6:19-
20).
• Bethany Convent School a inchuklaihai le 
zirtirtuhai ta din. Hari Vihar Centre a Tution.

18.09.2023 (Thawtanni)
•HCFD Pastors, Missionaries, Thawktu-
danghai le HCFD Vengbuk Inkhawm 12-a 
thruoituhai ta din (1 Timothe 3:1-13).
•Suolthuphachawina (1 John 1:9-10) le Pa-
thien kuoma inhlantharna (Rom 12:1-2).
• Uniform Civil Code hmang dinga sorkar 
hmalakna hih hlawtling lova a zuzie pei 
lemna di’n. 
• India rama eptu pawl parties hai ta di’n.

19.09.2023 (Thawleni)
• HCFD Executive Committee ta di’n (1 
Timothe 3:1-7).
•India rama sakhuo zalenna-India ram states 
threnkhat haiin Anti Conversion Laws an 
siem le hmang mek chu India Danpui-a 
um sakhuo zalenna le mimal dikna chanvo 

khawvelin dan pangngaia a neihai leh an 
inkalna tamtak a um. Hieng danhai hih suk-
bo an hung ni theina di’n.
•North East a tribal Christians hai ei hung 
inthuruol pei theina ding le politiks khawm 
ei ringna le inmila, Pathien ditdana ei fepui 
theina di’n

20.09.2023 (Nilaini)
•Manipur buoinain a tawkbuoi eini Zohnat-
lakhai po poin lungril le titakzeta Pathien ei 
hnai le belbula  ei hmang tlatna di’n (Sam 
73:28).
• India rama hin kam zalenna, danin a mi 
phalpek ang taka, hmang a ni peina di’n.
• India rama hin press/media freedom a tak 
ngeia kengkaw a ni peina di’n. 
•Manipura ralhmatawnga um Zohnatlakhai 
tading bikin.

21.09.2023 (Ningani)
• HCFD Ningani Zan Trongtrai Inkhawm 
(Online): Thruoitu-Pu Rohminglien Son-
gate, Sharing-Nk. Zilla Khawbung.
•Ieng hun ah khawm Pathien ta dingin 
huoisen le ringum tlata umin, Pathien dit-
dana suol ral ei do theina di’n (Sam 31:24, 
Efesi 6:10-17).
• Manipura zohnatlakhai India Constitution 
hnuoia sorkarna/roinrelna hran siem peka ei 
um ngeina di’n. 
•Bibles for the World-Bible semdar le 
Chanchinthra hrildar rongbawlna le Mani-
pur buoina bika sawmdawlna sin.

22.09.2024 (Zirtawpni)
•Vengbuk Inkhawm/Bible Study. 
•India rama kristien organizations thruoitu-
hai po po-in India ram sorkar thuneituhai  
lakah ditsak le  inza an hlaw theina di’n. 
•Ringtuhai hin thienghlimna ngaimawa, ei 
vong nawk zuol theina di’n (1Kor. 3:16-17).
•Pathien hmangaina le zangaina a ropui hle 
a, sienkhawm tri a um ve hle zie hrea Pa-
thien inzana tieng ei inthranglien peina di’n 
(Exodus 20:5-6 & 34:7, Nambar 14:18).

23.09.2023 (Inrinni)
• HCFD Naupang Sunday School hotuhai le 
naupanghai ta di’n.
• Tarik 24.09.2023 a chawibiek hunah 
Thlarau malsawmna ei dawngna di’n.
• ITLF, KNO le UPF thruoituhai ta din.
•Zohnatlakhai lai inunauna le inpumkhatna 
thralem a hung um peina di’n.

24.09.2023 (Pathienni)
•Vawisun Chawibiek Inkhawm (SS Les-
son 27, Mathai 26:1-76)-Thruoitu: Pastor 
Lalditsak Inbuon, Trantu:Pi BK Rose, Pas-
toral Prayer:Pastor Lalditsak Inbuon. 
•Thlarau le thutaka Pathien ei chawibiek 
seng theina ding (John 4:23-24) le ei taksa-
hai khawm Pathien chawimawina dinga ei 
inhlan thar seng theina din (1 Kor. 6:19-20).
•Worship Team le Media Team ta di’n.

25.09.2023 (Thawtanni)
• HCFD Pastors, misawnari & thawktu 
danghai, khawvel pumpuia pastor & mis-

awnari hai rongbawlna.
•Suolthuphachawina (1 John 1:9-10) le Pa-
thien kuoma inhlantharna (Rom 12:1-2).
•Lalpa ei chunga a thratnahai le a malsawm-
na ei dawnghai ei tiem thiem theina dingin 
ei thlarau mit Lalpa’n mi sukvar pek dingin 
(Sam 103:2, Efesi 5:20).
• Manipur-a ralhmatawnga um Zohnatlakhai 
po po tadingin Pathien venghimna le thaw-
puina.

26.09.2023 (Thawleni)
• HCFD Nuhmei Pawl thruoitu le member-
hai ta din (Thuv. 12:4, 14:1, 19:14, 21:9).
• Shikohabad biekina rongbawltuhai Pathien 
Thlarauin a thruoi peina di’n.  
•Lalpa ah a thar taka ei lawm seng theina 
di’n (Filipi 4:4).
• Hmar hnam sunga inremna, inpumkhatna 
le inthuruolna thratak a umna di’n. Hmar In-
pui thruotuhai ta ding bikinl.

27.09.2023 (Nilaini)
•India rama hin kristien sakhuo hrat nawk 
zuola an darzau peina di’n. 
• HCFD members le ei mission field-a 
ringtharhaiin revival ei dawngna din (Sam 
85:6)
• India ram kristien hai lai revival tlung di’n.
•Manipura Diebol Thrungpha (Sanamahism 
le Satanic-hai thilthawtheina) sukchim a 
umin, Lal Isu ropuizie le thilthaw theizie a 
hung inlang peina di’n.

28.09.2023 (Ningani)
•HCFD Ningani Zan Trongtrai Inkhawm 
(Online): Thruoitu-Evan. Paozamuan, Shar-
ing-Tv. John Moody.
•Membershai po poin taksa le lungril hrisel-
na ei neina di’n.
•EFI le BFW hai Manipur buoina le kong 
dang danga rongbawlna. 
•Ei talent hai ei unauhai thrangpui, somdawl 
le rong inbawlpwktuonaa ei hmang thiem 
nawk zuol theina di’n (1 Peter 4:10).

29.09.2023 (Zirtawpni)
•Hmangaina (John 15:12, I Peter 1:22), ind-
ikna (Sam 15:1-4, 1 Kronikul 29:17) le ring-
umna (Luka 16:10-12) haihih a tak ngeia ei 
nunpui theina di’n. 
•Ringnawtuhai kristien Sakhuoa inlet luitir 
tia indiklo taka intum le Anti Conversion 
Laws hnuoia case siemkhum a um le jail a 
intangmekhai ta di’n.
•Shikohabad naupang tution-Evan. Pao-
zamuan le naupanghai ta di’n.

30.09.2023 (Inrinni)
• Tarik 01.10.2023 a chawibiek hunah 
Thlarau malsawmna ei dawngna di’n. 
•Voisun a HCFD Nupa Seminar nei ding chu 
hlawtling taka hmang a ni theina dingin.
• Shikohabad kohranhai Pathien thutak le 
thlaraua an inthranglien pei theina di’n.
•Inpumpekna nun neia, a thartaka Lalpa 
rong ei bawl theina di’n (Joshua 24:15).
•Lalpa ei Pathien chu ei lungril le ei theina 
po poa ei hmangai let ve theina di’n (Marka 
12:30).


